
Umsögn -  tillaga til þingsályktunar 

um aðgerðaráætlun um tóbaksvarnir

Krabbameinsfélagið hefur í meira en sextíu ár barist fyrir takmörkunum á tóbaksneyslu til að 
koma í veg fyrir margvíslegt heilsutjón af hennar völdum.

Félagið lýsir yfir eindregnum stuðningi við þingsályktunartillöguna og hvetur til að hún 
verði samþykkt. Sérstaklega fagnar félagið öllum tillögum um takmarkanir á aðgengi að 
tóbaki og hvar megi neyta þess. Í þessu skyni er mikilvægt að verndun barna og ungmenna 
fyrir tóbaksreyk verði forgangsmál, t.d. eru takmarkanir á reykingum í bílum mikið til 
umræðu erlendis. Einnig fögnum við tillögum sem snúa að verðhækkunum á tóbaki og að 
auka þurfi eftirlit. Sérstaklega vill félagið taka undir sjónarmið um mikilvægi fræðslu og 
forvarna því Krabbameinsfélagið hefur af því miklar áhyggjur að fræðslu- og forvarnastarfi í 
skólum landsins sé ekki sinnt sem skyldi.

Rúm fjögur ár eru síðan síðast voru samþykktar lagabreytingar til að stemma stigu við 
reykingum á Íslandi og tímabært að taka næstu skref. Árið 2004 undirritaði Ísland 
rammasamning Alþjóðaheilbrigðismálastofnunarinnar um tóbaksvarnir og margt af því sem 
er til umfjöllunar í þessari tillögu fellur vel að þeim skrefum sem taka þarf til að uppfylla 
samninginn. Tillögur Læknafélags Íslands hníga í sömu ártt.

Krabbameinsfélagið hvetur alla þingmenn til áframhaldandi aðgerða í þágu tóbaksvarna á 
Íslandi og fagnar framsýni þeirra þingmanna sem leggja viðkomandi tillögu fram.

Virðingarfyllst,

Ragnheiður Haraldsdóttir 
forstjóri
Krabbameinsfélags Íslands

Guðlaug B. Guðjónsdóttir 
framkvæmdastjóri 
Krabbameinsfélags Reykjavíkur


